
სსიპ გარემოს ეროვნულმა სააგენტომ განიხილა თქვენი №2772 სკრინინგის განცხადება, 
რომლებიც ეხება ბაქო-თბილისი-ყარსის რკინიგზის ახალქალაქი-კარწახის 
კორექტირებული მონაკვეთის (სადგურ კარწახიდან გვირაბამდე და გვირაბი თურქეთის 
რესპუბლიკის საზღვარზე) ექსპლუატაციის პირობების ცვლილების ფარგლებში, სადგურ 
კარწახის მიმდებარედ, მეწყერსაწინააღმდეგო ღონისძიებების განხორციელებას.

გაცნობებთ, რომ სკრინინგის განცხადებაში დაზუსტებას საჭიროებს და წარმოდგენილი 
უნდა იყოს საქმიანობასთან დაკავშირებული შემდეგი საკითხები:

 დოკუმენტში აღნიშნულია, რომ „საკვლევ უბანზე ფერდის მეწყრული მასის 
მექანიკურ შემაკავებლად პროექტში განხილულია საყრდენი კედლის 
კონსტრუქციის ორი ვარიანტი. ვარიანტი I – საყრდენი კედელი ბეტონის ანაკრები 
ბლოკებისაგან; ვარიანტი II – საყრდენი კედელი გაბიონის ყუთებისაგან“. 
დაზუსტებას საჭიროებს მეწყერსაწინააღმდეგო ღონისძიებების განხორციელების 
ფარგლებში მოსაწყობი ობიექტის შესახებ ინფორმაცია;

 სკრინინგის განცხადებაში წარმოდგენილი უნდა იყოს მეწყერსაწინააღმდეგო 
ღონისძიებების განხორციელებისთვის საჭირო სამშენებლო სამუშაოების, 
გამოყენებული ტექნიკისა (რაოდენობებისა და ტიპების მითითებით) და 
ხანგრძლივობის შესახებ ინფორმაცია;

 დოკუმენტში მოცემული უნდა იყოს ინფორმაცია საპროექტო ტერიტორიაზე 
სამშენებლო მასალის ტრანსპორტირებისა და განთავსების შესახებ;

 სკრინინგის განცხადებაში განხილული უნდა იყოს სამშენებლო სამუშაოების 
პროცესში წყლის გამოყენების, ასევე, ჩამდინარე წყლების წარმოქმნისა და 
შემდგომი მართვის საკითხები;

 დოკუმენტი უნდა მოიცავდეს ინფორმაციას დაგეგმილი სამუშაოების 
განხორციელებით ატმოსფერული ჰაერის ხარისხზე და ხმაურის გავრცელებით 
მოსალოდნელი ზემოქმედების შესახებ;



 სკრინინგის განცხადება უნდა მოიცავდეს სამშენებლო სამუშაოების 
განხორციელების პროცესში წარმოქმნილი ნარჩენების სახეობების და შემდგომი 
მართვის შესახებ ინფორმაციას;

 დოკუმენტში მოცემული უნდა იყოს დაგეგმილი საქმიანობის ფარგლებში 
მოხსნილი ნიადაგის ნაყოფიერი ფენის/გრუნტის მოცულობის, დროებითი 
განთავსებისა და შემდგომი გამოყენების შესახებ ინფორმაცია;

 დოკუმენტში წარმოდგენილი უნდა იყოს საპროექტო ტერიტორიაზე არსებული ხე-
მცენარეების შესახებ ინფორმაცია, ასევე, მათზე მოსალოდნელი ზემოქმედება (ჭრას 
დაქვემდებარებული მცენარეების ჩამონათვალი, სახეობებისა და რაოდენობების 
მიხედვით, ასეთის არსებობის შემთხვევაში).

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ.

